
Prakata

Segala puji kepada Allah SWT yang telah memberi hidayah kepada
kita. Tiadalah kita memperoleh hidayah tanpa petunjuk daripada-Nya.
Selawat dan salam kepada Penutup para Nabi dan Penghulu para mujtahid
Saiyyiduna Muhammad Sallallah ‘Alaih wa Sallam serta keluarga Baginda
dan para Sahabat Radiallah ‘Anhum. Kemaslahatan manusia merupakan
elemen penting yang diambilkira oleh Allah SWT dalam pensyariatan
hukum. Bahkan adanya hukum syarak menunjukkan pasti ada maslahah
atau kebaikan kepada umat manusia sejagat. Dengan kata lain, hukum
syarak dan maslahah pada hakikatnya adalah dua muka pada satu syiling
yang sama. Oleh itu, perbincangan tentang maslahah dan hukum dalam
Islam sama ada dalam konteks silam mahupun kontemporari sentiasa
relevan untuk dibincangkan.

Kami dengan ini selaku penyunting bersama-sama dengan para penulis
artikel berusaha menyajikan kupasan isu kontemporari yang menarik untuk
ditelusuri dari perspektif maslahah. Justeru, dengan izin dan limpah rahmat
daripada Allah Maha Kuasa karya suntingan berjudul Maslahah dalam
Dinamika [jtihad Semasa berjaya dihasilkan. Buku ini walaupun kelihatan
sederhana fizikalnya tetapi maklumat yang terkandung di dalamnya padat
dan berautoriti kerana disadur daripada karya-karya hebat ulama usul
figh silam dan kontemporari. Oleh itu, besar harapan kami agar buku ini
menambah maklumat mengenai isu-isu asas dan penting dalam ilmu usul
figh khasnya yang berkaitan dengan maslahah. Sesungguhnya Allah SWT
Maha Mengetahui keikhlasan niat kami. Semoga dengan keikhlasan ini,
kami sentiasa dirahmati Allah dan beroleh hidayah untuk terus berkarya
dalam bidang usul figh. Kami turut berdoa buku kecil ini diterima dengan
baik oleh pembaca dan memberi manfaat kepada penuntut ilmu sekalian.
Paling penting buku ini diterima sebagai sebahagian daripada amalan baik
kami untuk kami mengadap Allah SWT pada hari akhirat nanti.

Pada kesempatan ini juga, kami merafakkan rasa syukur kehadrat Ilahi
kerana telah memberi tawfiq dan inayah kepada kami untuk menghasilkan
buku ini. Kami turut merakamkan penghargaan yang selayaknya kepada
Junjungan Besar Nabi Muhammad #. Begitu juga penghargaan kami
kepada ahli keluarga Baginda #, para Sahabatr.a., para tabiin dan begitulah

seterusnya. Selain itu, setinggi-tinggi ucapan terima kasih juga kepada
semua tokoh usul figh di atas jasa mereka memberi khidmat yang terbaik
kepada ilmu ini sama ada dari aspek penulisan mahupun pengajaran.
Begitu juga ucapan terima kasih sebanyak-banyaknya kepada guru dan
mashayikh usul figh tanpa mengira geografi mereka berada. Tidak lupa
juga penghargaan kepada semua guru kami sejak kecil hingga kini dan
selamanya. Selain itu, ucapan setinggi-tinggi terima kasih kepada isteri
dan semua ahli keluarga kami yang tidak jemu memberi sokongan tenaga,
masa dan moral. Semoga Allah SWT membalas jasa baik kalian, memberi
pahala yang berlipat kali ganda dan dimasukkan ke dalam syurga tanpa
hisab. Amin.

Muhammad Adib Samsudin
Mohammad Zaini Yahaya
Muhammad Nazir Alias



